
Каналан Сöветöн                                         2013 вося косму тöлысь 18 лунö
1 статья. Пыртны «Канмуа-аспом ёртасьöмын Коми Республикалöн участвуйтöм йылысь» Коми Республикаса Оланпасö (Коми Республикаса канму власьт органъяслöн индöд-тшöктöмъяс, 2010, 37 №, 863 ст.; 2011, 14 №, 342 ст.; 48 №, 1368 ст.; 2012, 34 №, 788 ст.) татшöм вежсьöмъяс:
1. 5 статьяса 2 юкöнлысь 3 пункт гижны тадзи:

"3) урчитö Коми Республикаса олöмö пöртысь власьт орган, кодöс уполномочитöма кырымавны канмуа-аспом ёртасьöм бала серти артмöдчöмъяс (водзö – бала водзмöстчысь);".

2. 7 статьяын:

1) 1 юкöнын:

а) 5 пунктын «аспом ёртасьысьяслы» кывъяс водзын содтыны «канмуа-аспом ёртасьöмлысь балаяс збыльмöдігöн» кывъяс; 

б) 6 пункт гижны тадзи:

"6) збыльмöдö сьöмкуд инвестицияяс Коми Республикаса канму эмбур капитальнöя стрöитан объектъясö либö сетö субсидияяс меставывса сьöмкудъяслы муниципальнöй эмбур капитальнöя стрöитан объектъяс, кытчö сьöмкуд инвестицияяссö збыльмöдöны меставывса сьöмкудъясысь, ӧтув сьöмöн могмöдöм вылö, канмуа-аспом ёртасьöмлысь балаяс олöмö пöртöм могысь;";

в) содтыны татшöм 7 ‒ 9 пунктъяс:

"7) збыльмöдö сьöмкуд инвестицияяс Коми Республиикаса канму эмбур капитальнöя стрöитан объектъясö, мый лöсьöдöны концессионнöй артмöдчöмъяс серти, либö сетö субсидияяс меставывса сьöмкудъяслы муниципальнöй эмбур капитальнöя стрöитан объектъяс, кытчö сьöмкуд инвестицияяссö збыльмöдöны меставывса сьöмкудъясысь, öтув сьöмöн могмöдöм вылö концессионнöй артмöдчöмъяс серти;

8) могмöдö сьöмöн Коми Республикаса канму эмбур капитальнöя стрöитан объектъяс вылö проектнöй документация лöсьöдöм  либö сетö субсидияяс меставывса сьöмкудъяслы муниципальнöй эмбур капитальнöя стрöитан объектъяс вылö проектнöй документация лöсьöдöм могысь öтувъя сьöмöн могмöдöм вылӧ канмуа-аспом ёртасьöм балаяс збыльмöдöм могысь;

9) могмöдö сьöмöн Коми Республикаса канму эмбур капитальнöя стрöитан объектъяс вылö проектнöй документация лöсьöдöм, мый артыштöма лöсьöдны концессионнöй артмöдчöмъяс серти, либö сетö субсидияяс меставывса сьöмкудъяслы муниципальнöй эмбур капитальнöя стрöитан объектъяс вылö проектнöй документация лöсьöдöм могысь ӧтув сьӧмӧн могмӧдӧм вылӧ, мый артыштöма лöсьöдны концессионнöй артмöдчöмъяс серти.»;

2) содтыны татшöм 4 юкöн:

"4. Канмуа-аспом ёртасьöмын Коми Республикалöн участвуйтöмыс татшöм ногöн, кыдзи артыштöма тайö статьяса 1 юкöнлöн 4 – 9 пунктъясöн, вермас лоны Коми Республикаса Инвестиционнöй фондлöн сьöмкуд ассигнованияяс сетöмöн.".

3. 9 статьяын:

1) 1 юкöн гижны тадзи:

"1. Артмöдчöмъяс кырымалöм йылысь решениеяс примитöны бала водзмöстчысьяс Коми Республикаын канмуа-аспом ёртасьöм кузя урчитöм пöрадок серти вынсьöдöм балаяс лыддьöг вылö подуласьöмöн.";

2) 2 юкöн киритны;

3) 3 юкöнын «Ӧта-мӧдкӧд йитӧдъяс, кутшöмъяс артмöны артмöдчöмъяс кырымалан инöд вылö конкурснöй процедураяс нуöдігöн» кывъяс вежны «Ӧта-мӧдкӧд йитӧдъяс, кутшöмъяс йитчöны артмöдчöмъяс кырымалöмкöд» кывъясöн.

4. 10 статьяса 2 юкöнын:

1) 9 пунктын «Коми Республикакöд» кывъяс вежны «баласа водзмöстчыськöд» кывъясöн; 

2) 10 пунктын «Коми Республикалöн» кывъяс вежны «баласа водзмöстчысьлöн» кывъясöн.

5. 11 статьяса 1 юкöнын «Коми Республикаса Веськöдлан котырлöн участвуйтöмöн кырымалöм йылысь» кывъяс вежны «водзмöстчысьяскöд балаяс кырымалöм йылысь» кывъясöн.
2 статья. Тайö Оланпасыс вынсялö сійöс официальнöя йöзöдан лунсянь.

